
BAKIT GINAWA 
ANG BOOKLET NA ITO
Maraming usap-usapan tungkol sa mga droga 
sa mundo—sa mga lansangan, sa eskuwelahan, 
sa Internet, sa mga pelikula at sa TV. Ilan sa mga 
naririnig ninyo ay totoo, at ang ilan ay hindi.

Sa katunayan, marami sa mga “positibong” 
bagay na naririnig ninyo tungkol sa mga droga ay 
nanggagaling sa mga nagbebenta nito. Umamin 
ang mga nagbagong-buhay na nagbebenta ng 
droga na sasabihin nila ang kahit na ano para 
mapabili ang ibang tao ng ng droga.

Huwag magpapaloko. Kailangan mo ng mga 
katotohanan para makaiwas na malulong sa  
mga droga at matulungan ang iyong mga 
kaibigang lumayo sa mga ito. Iyon ang dahilan kung 
bakit namin inihanda ang booklet na ito para sa iyo.

Mahalaga ang inyong opinyon sa amin, kaya 
umaasa kaming makarinig mula sa inyo. 
Maaari ninyo kaming bisitahin sa internet sa 
drugfreeworld.ph at padalhan kami ng e-mail sa 
info@drugfreeworld.ph.

Ano ang sintetikong droga?
Ang mga sintetikong droga ay nilikha gamit ang 

mga kemikal na gawa ng tao sa halip na natural na 
mga sangkap.

Ilang mga sintetikong droga sa merkado, kabilang 
na ang Ecstatsy, LSD at methamphetamine, ay 
inilalarawan sa ibang booklet sa serye ng Ang 
Katotohanan Tungkol sa Mga Droga. Ang booklet 
na ito ay nagbibigay ng katotohanan tungkol sa 
“sintetikong marijuana” (Spice o K2),  
“mga sintetikong pampasigla” ( Bath Salts) at isang 
drogang kilala bilang “N-bomb.” Ang mga ito ay ilan 
sa mga sintetikong drogang kilala bilang  
mga “designer drug.”

MGA DESIGNER DRUG —  
ISANG MAPANGANIB NA 
EKSPERIMENTO
Para maintindihan kung ano ang sintetikong 
marijuana at  Bath Salts, at paano sila nalikha, 

kailangan mong malaman kung ano ang “designer 
drug”.

Ang designer drug ay isang sintetikong (nilikha 
sa kemikal na paraan) bersyon ng isang ilegal na 
drogang binago nang bahagya para maiwasan ang 
pagkaka-klasipika dito bilang ilegal. Sa katunayan 
ay isa itong eksperimento ng isang kimikong 
ginawa para makalikha ng isang bagong drogang 
maibebenta nang legal (sa Internet o sa mga 
tindahan), nagpapahintulot sa mga nagbebenta 
na kumita ng pera nang hindi nilalabag ang batas. 
Habang nasasabayan na ng mga 
tagapagpatupad ng batas ang 
mga bagong kemikal na 
nililikha nang ganoon at 
ginagawang ilegal ang 
mga ito, lumilikha ang 
mga manggagawa 
ng droga ng mga 
binagong bersiyon 
para makaiwas sa 

batas. Sa gayon ay umuulit ang siklo. 

Ilan sa mga drogang ito ay ibinebenta sa Internet o 
sa partikular na mga tindahan (bilang mga “herbal 
smoking blend”, mga halo ng mga halamang gamot 
na ginagamit sa pagpapausok), habang ang iba 
ay binabalatkayo bilang mga produktong may 
tatak na “hindi para sa paggamit ng tao” (tulad ng 
“herbal incense,” “plant food,” “bath salts” o mga 
“panlinis ng alahas”) para matakpan ang kanilang 
inilalayong gamit at para makaiwas sa mga 
patakaran sa kalusugan at kaligtasan. 

Dahil sa patuloy na paglaki ng bilang ng mga 
kemikal na ginagawa, ang mga gumagamit ng 
mga designer drug ay walang paraan ng pag-alam 
sa kung ano ang maaaring nilalaman ng mga 

drogang ginagamit nila. Karagdagan pa, isang 
maliit na pagbabagong ginawa sa isang kilalang 
droga ay maaaring magresulta—at kadalasang 
nagreresulta—sa isang bagong droga na may 
talagang ibang epekto, hindi mahulaan ng mga 
gumagamit ang epekto sa kalusugan mula sa mga 
substansyang pinag-eeksperimentuhan nila.

Sa Estados Unidos, mga 200 hanggang 300 bagong 
designer drug ang natukoy sa pagitan ng 2009 at 
2014, karamihan sa kanila ay ginawa sa Tsina.1 

Higit pa sa 650 bagong designer drug ang kumalat 
sa Europa sa nakaraang sampung taon. Ilan ay 
nagtataglayu ng mga kemikal na hindi pa ganap 
na natutukoy, na may mga epekto sa katawan at 
isipan ng tao na hindi pa kilala.2

A ng sintetikong marijuana, mas kilala bilang Spice 
o K2, ay isang paghahalo ng mga halamang 

gamot at mga pampalasa na winisikan ng kemikal 
na may pagkakatulad sa THC, ang sangkap 
na nakakabago ng isipan na matatagpuan sa 
marijuana. 

Ang mga sintetikong drogang tulad ng Spice at K2 ay 
kadalasang ipinapahayag nang mali bilang “ligtas,” 
“natural” at “legal” na mga high. Ang katotohanan 
ay hindi sila talaga legal at tiyak na hindi natural o 
ligtas.

Ipinakita ng kemikal na mga pagsusuri na sa lahat 
ng kaso, ang aktibong sangkap sa mga drogang ito 
ay mga sintetikong kemikal na may mapapanganib 
na nakalalasong epekto. Higit pa roon, dahil ang 
kemikal na komposisyon ng mga produktong 
ibinebenta bilang Spice at K2 ay hindi alam, walang 
ideya ang mga gumagamit kung anong mga kemikal 
ang inilalagay nila sa katawan nila o kung anu-

ano ang mga magiging epekto. At, dahil ang mga 
halamang gamot at mga pampalasa ay maaaring 
mawisikan nang hindi pantay-pantay, maaaring 
maging iba-iba ang tapang nito.

Ang sintetikong marijuana ay may kaanyuan ng 
tuyong mga dahon at karaniwang ibinebenta sa 
maliliit na mala-pilak na plastic bag bilang “herbal 
incense” o “potpourri.” Ipinapahayag din ito sa 
likidong anyo nito para paggamit sa mga vaporizer.

Kadalasang hinihithit ito sa binilot na mga joint, 
mga pipa o mga e-cigarette, at ang 
ilang mga gumagamit ay ginagawa 
itong tsaa o ginagamit ito sa mga 
paraan ng pagluluto ng mga 
brownie. Ginagamit rin ito sa 
singaw na anyo nito sa 
pamamagitan ng 
ilong o sa likidong 
anyo.

SINTETIKONG MARIJUANA 
HINDI ISANG "NATURAL NA HIGH"“

SINTETIKONG MARIJUANA 
MGA SIKAT NA TAWAG

•  K2

•  Spice

•  Algerian blend

•  Aroma

•  Black Mamba

•  Blaze

•  Bliss

•  Bombay Blue

•  Bonsai-18

•  Chaos

•  Chill

•  Dream

•  Fake pot

•  Fake weed

•  Genie

•  Lava

•  Mojo

•  Mr. Happy

•  Mr. Smiley

•  Phantom 
Wicked

•  Red X Dawn

•  Scooby Snacks

•  Sence

•  Sensation 
Serenity

•  Silent Black

•  Skunk

•  Smoke

•  Space 
Diamond

•  SpicyXXX

•  Spike 99

•  Tai Fun

•  Wicked X

•  Yucatan Fire

•  Zen

MGA ESTADISTIKA AT MGA KATOTOHANAN
•  Ang mga tawag sa mga poison control center 

(mga sentrong sumasagip sa mga nalason) na 
kaugnay sa paggamit ng sintetikong marijuana 
ay tumaas sa Estados Unidos nang halos 80 
porsiyento sa pagitan ng 2010 at 2012.3

•  Natuklasan ng isang ulat ng pamahalaang Estados 
Unidos noong 2013 na ang bilang ng mga pagbisita 
sa emergency department ng mga ospital noong 
2011 na may kinalaman sa nakalalasong mga 
reaksiyon sa sintetikong marijuana ay tumaas nang 
2.5 beses, at umabot sa 28,531.1

•  Noong 2014, ang “K2” mula sa isang 
tagapagbenta mula sa Texas ay naiugnay sa 120 
na overdose (pagkasobra sa dosis ng droga) sa 
Austin at sa Dallas sa loob lamang ng isang linggo.

Maraming nakamamatay na aksidente sa 
sasakyang naitala na kinabibilangan ng mga 
taong nasa ilalim ng impluwensiya ng sintetikong 
marijuana:

•  Habang nagmamaneho, isang 62 taong gulang 
na lalaki ang hinampas ng isang 20 taong gulang 
na lalaki na lumabas na positibo sa sintetikong 
marijuana. 

•  Isa pang 20 taong gulang na lalaki ang bumangga 
sa isang puno at namatay pagkatapos ng 
paghithit sa sintetikong marijuana. 

•  Magkapatid na babae at lalaki ang napatay 
noong may trak ng basura na mahagibis na 
umandar nang 500 talampakan sa harang sa gitna 
ng highway sa 55 mph at hinati ang bubungan ng 
kanilang sasakyan. Umamin ang nagmamaneho 
ng trak sa paggamit ng sintetikong marijuana.

SINTETIKONG MARIJUANA 
MGA SIKAT NA TAWAG

Mga Epekto sa Isipan:
•  Hindi pagtugon
•  Kawalan ng malay
•  Kalituhan
•  Nabagong diwa ng oras
•  Matinding pagkabalisa
•  Mga panic attack (biglaang 

pagkataranta)
•  Napakatinding paranoia
•  Mga delusyon
•  Mga guni-guni
•  Kabaliwan
•  Potensiyal na 
pagpapakamatay
•  Ilan sa mga gumagamit 
na nasa ilalim ng 

impluwensiya ng 
sintetikong marijuana ay 

naging sangkot sa  
mga pagpatay

Mga Epekto sa Katawan:
•  Pagkaduwal at pagsusuka
•  Matinding pagpapawis
•  Hindi kontrolado/pabigla-

biglang paggalaw ng 
katawan

•  Panandaliang pinsala sa 
bato

•  Mabilis na tibok ng puso
•  Mataas na presyon ng dugo
•  Nabawasang pagdaloy ng 

dugo sa puso
•  Atake sa puso
•  Mga kombulsyon
•  Mga atake
•  Mga stroke

SINTETIKONG MARIJUANA 
PANANDALIANG MGA EPEKTO

Ang pangmatagalang mga epekto sa mga tao 
ay hindi ganap na alam, ngunit iniulat ng mga 

eksperto sa mga poison center na ang mga epekto 
ng sintetikong marijuana ay maaaring mapanganib 
sa buhay.

Maaaring nakakaadik ito at humantong sa mga 
sintomas ng withdrawal na kinabibilangan ng 
masidhing paghahangad dito, mga bangungot, 
matinding pagpapawis, pagkahilo, panginginig, 
mga sakit ng ulo, matinding kapaguran, di 
makatulog, pagtatae, pagsusuka, mga problema 

sa pag-iisip nang malinaw at pagpapabaya sa 
ibang interes o ibang mga katungkulan.

Pagkatapos ng paulit-ulit at pangmatagalang 
paggamit ng droga, maaaring makaranas ang 
mga gumagamit ng pagiging makalimutin at 
kalituhan. Ang ilang mga gumagamit ay nag-ulat 
na nakararanas sila ng pagkaparalisa.

Natuklasan ng Wyoming Department of Health na 
16 kaso ng pinsala sa bato ang naganap pagkatapos 
ng paggamit ng droga sa anim na estado ng Estados 
Unidos.4

SINTETIKONG MARIJUANA 
PANGMATAGALANG MGA EPEKTO

NAPARALISA PAGKATAPOS 
HUMITHIT NG SPICE

GANITO ANG IMPIYERNO
“Gusto kong ibahagi ang aking karanasan sa 
K2. Sinira nito ang buhay ko. Noong sinubukan 
kong humithit ng K2 sa unang pagkakataon, 
para bang naghalu-halo ang lahat sa para bang 
‘fuzz’ na makikita mo sa isang telebisyon. Naaala 
kong naisip kong ‘Ganito ang impiyerno.’ Ang 
tanging nararamdaman ko ay matinding takot. 
Nakarinig ako ng mga boses ng mga kapamilya, 

mga pagbabalik-tanaw sa mga panahong bata 
pa ako, ang pinakamasamang karanasan ko. 
Sobra ang panginginig ko, at takut na takot ako at 
maysakit. Mula noong araw na iyon, araw-araw 
na napakatindi ng pagkabalisa ko. Kinailangan 
kong tumigil sa pag-aaral dahil napakasama ng 
pagkabalisa ko.” —J.W.

“Pagkatapos gumamit ng Spice nang ilang linggo, isang gabi ay nagising 
ako nang maaga, nahulog sa sahig, hindi maigalaw ang aking mga paa 

at hindi maigalaw ang aking mga balakang. Ang tanging nakaya kong 
gawin ay ang kaladkarin ang aking sarili sa pamamagitan ng aking mga 

braso at hindi iyon gaanong umuubra. Kaya’t nasa sahig lamang ako sa loob 
ng 13 oras, sumisigaw, sinusuntok ang sahig at nanghihingi ng tulong. Sabi 

ng mga doktor na kung dalawang oras pa ang napalipas, namatay siguro ako. 
Mananatili ako sa loob ng ospital sa loob ng matagal na panahon.” —L.D.

“Nasobrahan ako sa Spice at mula noon hindi na 
ako katulad ng dati. Nakaupo lamang ako doon 
at humihithit hanggang sa tinamaan ako. Hindi 
ako makakita nang maayos o makalakad at 
nagsuka ako ng mga 6 o 7 beses. Ginising ko ang 
nanay ko at ihiniga niya ako sa sofa at tinawag 
ang ambulansiya. Mga 10 minuto bago dumating 
ang ambulansiya, nagsimula akong magkaroon 
ng mga panginginig. Nagising ako sa ospital, 
naka-life support na. Nagkaroon ako ng cardiac 
arrest* nang ilang oras at akala nila na hindi na 
ako magigising, ngunit nalagpasan ko ito at hindi 
na ako katulad ng dati. Nauutal na ako nang 
madalas ngayon at hindi na ako makapagtuon ng 
konsentrasyon sa kahit anuman. Magkukuwento 
ako at bigla na lang akong mabablangkok at 
di ko alam kung ano ang nangyari. Lagi kong 
nakikita ang mga tuldok na iyon at talagang 
basta wala na ako doon.”—D.Y.

“Dati akong adik sa sintetikong 
marijuana. Naadik ako habang nasa 
probation (subok na paglaya). Ginamit 
ko ito para ma-high at hindi ito 
nakikita ng mga drug test. Mula isang 
gramo o kaunti pa sa isang araw, 
itinaas ko ito hanggang 3 o 4 na gramo 
kada araw. Habang nagpatuloy ang 
adiksyon ko, ang kakayahan kong 
kumontrol ng pangunahing mga ugali 
at mga motor skill** ay humina. Naging 
mas mapusok ako kapag sumama ang 
loob ko, na naging padalas nang padalas 
sa pagtagal at pagtagal ng paggamit ko. 
Isang araw ay nagkaroon ako ng psychotic 
break kung saan wala akong maalala at 
halos pinatay ko ang asawa ko. Naaresto 
ako at binawi ang probation ko. Mula 
noong mapakawalan ako, ibinabahagi 
ko ang aking karanasan sa iba 
para mahimok sila na huwag 
gamitin ang drogang 
ito.”—S.W. 

ISANG DATING ADIKWALA NA TALAGA 
AKO ROON

*  atake sa puso: isang biglaan at minsan ay 
panandaliang pagtigil ng puso

Noong Agosto 2013, isang 
21 taong gulang na ina na 

nasa ilalim ng impluwensiya 
ng Spice ay itinapon ang 
kanyang apat na taong 
anak sa basurahan at noong 
inaresto ng pulis ay hindi 

maalala kung nasaan ang 
kanyang anak. Nang lumaon ay 

nabawi ang kanyang anak mula sa 
basurahan at kinuha ng pulis, na siya 
namang naghabilin sa kanya sa Child 

Protective Services. Kinasuhan ang ina 
sa pag-iwan sa kanyang anak. 

Noong Enero 2011, isang kabataang 
taga-Omaha ay bumaril ng 

dalawang tagapamahala ng 

paaralan, pumatay ng isa, bago siya mismo 
nagpakamatay. Isiniwalat ng mga medikal 
na pagsusuri na mayroon siyang K2 sa 
sistema niya.

Isang 21-taong gulang na lalaking taga-
Louisana ang naglalaslas ng lalamunan 
habang high sa K2 sa unang pagkakataon. 
Sa kabutihang palad, nakontrol ng kanyang 
ina ang pagdurugo hanggang sa dumating 
ang tulong. 

BAYOLENTE AT HINDI 
MAKATWIRANG PAG-UUGALI

FILI-20841RB-14-Synthetic Drugs Booklet-2015-correction.indd   12 10/11/2018   10:32:47 AM



13

Ang sintetikong marijuana, binebenta bilang “Spice,” 
ay unang lumabas sa Europa noong 2004 at sa Estados 
Unidos noong 2008.   Gayunpaman, ang mga kemikal 
na ginagamit para gumawa ng sintetikong marijuana, 
ay nilikha para sa mga eksperimental na layunin ilang 
dekada ang nakalipas. Kinabibilangan ito ng mga:

• CP 47,497, ipinangalan kay Charles Pfizer ng Pfizer 
Pharmaceuticals, ginawa noong mga 1980 para sa 
siyentipikong pananaliksik.

• HU-210, ipinangalan sa Hebrew University ng 
Jerusalem kung saan una itong ginawa noong. Ito ay 
100 hanggang 800 beses na mas malakas kaysa sa 
natural na THC (ang nakakabago ng isip na sangkap 
ng marijuana).5

• JWH-018 at iba pa sa seryeng JWH, ipinangalan kay 
Prof. John W. Huffman ng Clemson University sa Timog 
Carolina, nilikha noong 1995.  

Noong 2010, gumamit ng pandagliang kapangyarihan 
ang U.S. Drug Enforcement Administration para 

makontrol ang mga kemikal na ito, at noong 
2012 ay ipinasa ang isang batas na nagbabawal 
sa mga substansyang matatagpuan sa sintetikong 
marijuana. 

Ang mga lihim na kimiko noon ay gumawa ng 
bagong eksperimental na droga, UR-144 at XLR11, 
na gumagaya sa mga epekto ng marijuana, para 
mapalitan ang mga epekto ng mga substansyang 
napagbawal. Noong 2013, ginawang ilegal ang 
UR-144 at XLRR11, ngunit noong panahong iyon ay 
lumitaw na ang bagong henerasyon ng sintetikong 
marijuana. Ang punto ay hindi kung ang mga drogang 
ito ay ilegal ba o hindi. Ipinapakita ng mga pag-aaral 
na ang mga ito ay nakalalason at hindi ligtas.

Mas marami pa sa isandaang iba’t ibang uri ng 
sintetikong “marijuana” na nalikha sa ngayon. 
Dahil palaging nagbabago ang kemikal na 
nilalaman, kailanman ay hindi malalaman 
ng mga mamimili kung anong epekto 
magkakaroon ang mga droga sa katawan.6

SINTETIKONG MARIJUANA:  
ISANG MAIKLING KASAYSAYAN

ANO ANG BATH SALTS?
Ang mga kemikal na binebenta bilang “bath 

salts” ay hindi talaga bath salts na ginagamit sa 
paliguan, ngunit mga nakalalasong droga na hindi 
mahulaan ang epekto.

Marami sa mga substansya sa mga drogang 
ito ay ipinagbawal sa Estados Unidos dahil 
sa mapapanganib na epekto ng mga ito, at 
gumagamit ang mga nagbebenta ng Bath Salts 
at iba pang mga pangalan para makaiwas sa 
batas. Ipinapakilala rin sila bilang mga “pagkain 
ng halaman,” “panlinis ng alahas,” “panlinis ng 
screen ng telepono,” at nilagyan ng tatak na 
“hindi puwedeng kainin ng tao” para makalusot sa 
pagkakahuli ng batas.

Ang bath salts ay hindi tumutukoy sa iisang 
droga, ngunit sa halip ay isang grupo ng 

katulad na mga substansya, kemikal 
na mga bersiyon ng isang uri ng droga 
na matatagpuan sa halamang Khat, 
isang halamang evergreen mula sa 
Silangang Aprika at timog Arabia. Sa 

katulad na paraan na ang Spice at K2 ay tinatawag 
na sintetikong marijuana, ang Bath Salts ay 
tinatawag na sintetikong pampasigla. Maaari rin 
silang magdulot ng mga guni-guni na tulad ng sa 
LSD.

Ang Bath Salts ay kadalasang nagtataglay ng iba't 
ibang halo ng mga kemikal, kaya kahit na pareho 
ang itsura ng pagkakabalot, walang sinuman ang 
nakakaalam kung ano talaga ang nilalaman ng 
produkto. Kadalasan itong ibinebenta sa pulbos 
na anyo sa maliliit na plastik o foil na mga pakete. 
Maaari itong puti, medyo puti, dilaw o kulay 
tsokolate at maaari ring maibenta sa mga anyong 
kapsula o tableta, o sa maliliit na mga lalagyan sa 
likidong anyo.

Nag-ulat ang mga gumagamit nito na sinisinghot 
nila o iniinheksiyon ito, o hinahalo ito sa pagkain 
o inumin. Maaaring kinabibilangan ito ng 
“pagbobomba” dito (nilulunok ito gamit ang papel 
para sa sigarilyo), pinapasok sa puwit, nilalanghap 
gamit ang isang vaporizer o hinihithit ito.

• Arctic Blast
• Aura
• Avalance or 

Avalanche
• Bliss
• Blizzard
• Bloom
• Blue Silk
• Bolivian Bath
• Cloud 9 
• Cotton Cloud
• Drone

• Dynamite 
or Dynamite 
Plus 

• Euphoria 
• Glow Stick 
• Hurricane 

Charlie
• Ivory Snow
• Ivory Wave or 

Ivory Wave 
Ultra

• Lunar Wave 

• Mexxy 
• Mind Charge 

or Mino 
Charge

• Monkey Dust   
• Mystic
• Natural 

Energy 
Powder 

• Ocean Snow
• Purple Wave
• Quick Silver 

• Recharge
• Red Dawn 
• Red Dove
• Rock On
• Rocky 

Mountain 
High 

• Route 69 
• Sandman 

Party Powder    
• Scarface
• Sextasy

• Shock Wave
• Snow Day
• Snow 

Leopard   
• Speed Freak 

Miracle
• Stardust
• Super Coke
• Tranquility
• UP Energizing 

or UP 
Supercharged

• Vanilla Sky
• White Burn
• White China
• White Dove
• White 

Lightning
• White Rush
• White Sands
• Wicked X or 

XX
• Zoom

Ang mga lumilikha ng Bath Salts ay lumilikha ng maraming mga pangalan para sa kanilang mga produkto para 
makalikha ng mas maraming mga kustomer hangga't posible. Ilan sa mga pangalan nito ay kinabibilangan ng:

MGA SIKAT NA TAWAG SA BATH SALTS

Mga Epekto sa Isipan:
•   Hindi makontrol na 

paghahanap sa droga
•  Hindi makatulog  
•   Hindi tunay na matinding 

kasiyahang mabilis na 
nagiging paranoia

•  Mga bangungot
•  Matinding kalungkutan 
•  Matinding pagkabalisa
•   Mga guni-guni at mga 

delusyon
•  Pagpapahamak sa sarili
•   Mga kaisipan ng 

pagpapakamatay o 
pagpapakamatay mismo

•  Kabaliwan
•  Bayolenteng pag-uugali

Mga Epekto sa 
Katawan:
•  Mga pangangati ng balat
•   Mabahong amoy ng 

mephedrone (amoy 
mephedrone ang tao, 
isang drogang ginagamit 
sa Bath Salts)

•   Pakiramdam ng 
pangingilabot

•   Sobra-sobrang 
pagpapawis

•  Mataas na lagnat
•   Kawalan ng gana sa 

pagkain 
•   Kawalang ng kakayahan 

sa sex
•   Pagdurugo ng ilong at 

“nose burn” (mga sugat sa 
ilalim ng ilong)

•   Pananakit sa likod ng bibig
•   Matinis na tunog o 

paghugong sa mga tainga

•   Sobra-sobrang 
pagngangalit ng  
mga ngipin

•   Paninigas ng  
mga kalamnan o tensiyon 
Pamamanhid

•  Pagkahilo
•  Napalabong paningin
•   Mabilis na hindi 

mapigilang paggalaw ng 
mga mata

•  Pagkaduwal at pagsusuka
•   Pananakit ng dibdib at 

mga atake sa puso
•  Mga sakit ng ulo
•  Mga atake 
•   Brainstem herniation 

(pagtaas ng presyon 
sa loob ng bungo na 
maaaring magdulot ng 
pagkamatay)

BATH SALTS AT PANANDALIANG MGA EPEKTO
Maraming naging pagkakataon ng mga gumagamit na nakararanas ng 
mararahas, psychotic at nakapapanganib sa buhay na mga pangyayari 
pagkatapos ng paggamit ng “Bath Salts.”  

Ang kapahamakang dulot ng Bath Salts 
ay maaaring maging pangmatagalan at 
permanente, kabilang na ang:

• Napataas na presyon ng dugo at napabilis na 
tibok ng puso

• Pinsala at ganap na pagkasira ng bato

• Pinsala sa atay

• Pagkasira ng himaymay ng kalamnang 
pang-buto (mga kalamnang nagdudulot ng 
paggalaw ng mga buto at ng kalansay)

• Pamamaga ng utak at pagkamatay nito

• Pagkamatay

BATH SALTS AT PANGMATAGALANG MGA EPEKTO
Natuklasan ng isang pag-
aaral noong 2013 na isa sa mga 
pangunahing substansyang 
ginagamit sa Bath Salts na kilala bilang MDPV 
(3,4-methylenedioxypyrovalerone), ay talagang 
nakaka-adik—marahil na mas higit pa sa meth 
(methamphetamine), isa sa mga pinaka-nakaka-adik na 
mga droga.7 

Ang Bath Salts ay naiugnay sa halos 23,000 na 
pagbisita sa emergency room sa Estados Unidos noong 
2011.8 Natuklasan ng isa pang pag-aaral sa Gitnang 
Kanlurang Estados Unidos na higit pa sa 16 porsiyento 
ng mga pasyenteng naipadala sa mga emergency room 
ng ospital dahil sa mga pag-abuso sa Bath Salts ay 
nauwi sa kritikal na kondisyon o namatay.9

Ang masasamang epekto ng MDPV ay maaaring 
magtagal nang kasintagal ng anim hanggang walong 
oras pagkatapos ng paggamit dito; naiulat na nagdulot 
ito ng pangmatagalang mga panic attack, pagkabaliw 
at mga pagkamatay.

ANG PRODUKTONG ITO AY LASON
Ang produktong ito ay lason... Pagkatapos ng unang oras ay naramdaman 

ko ang mala-cocaine na epekto na naging palala at palala. Ang kaliwang 
bahagi ng aking dibdib ay nagsimulang manikip at napakabilis ng pagtibok 
ng puso ko... Nagsimula ang paranoia... Naging napakalapit ko sa panghihingi 

ng panggagamot sa ospital, pero naghintay ako. Bumubuti ako nang kaunti, 
sumasama nang kaunti, pabalik-balik, ngunit di nagtagal pagkatapos ng 3 

hanggang 4 na oras ay laking pasasalamat ko na ako ay buhay at may mala... 
Ang mga ulat ng mga taong namamatay, o napupunta sa ospital AY HINDI 

BULL***T... Isa itong mapanganib na lason na pinagkakakitaan ng isang demonyong 
kumikita ng pera sa pinakamasasamang paraan.” —G.F.

HUWAG ITO GAMITIN.TUMIGIL SA 
PAGTIBOK ANG PUSO KO.
“Bihasa akong gumamit ng droga na nakapag-eksperimento sa mas marami pang 
drogang mabibilang mo sa mga kamay mo. [Ang Bath Salts] ay mas mapanganib 

pa kaysa sa crack. Ang comedown ang pinakamalalang karanasan sa buhay 
ko. Nagtagal ito ng 9 oras. Walang iba kundi takot, pagkabog ng dibdib, mga 

panginginig, matinding pagkaduwal at ilang milyong milya kada oras na 
pag-urong at pagsulong ng mga bagay. Nakakatakot talaga ito. Dahil 

sa karanasang iyon ay hindi na ako gagamit ng droga 
kahit kailan. Masuwerte akong nabuhay 

pa ako para bigyan kayo ng babala. 
LUMAYO KAYO DITO...”—E.W.

Ang mga drogang kilala ngayon bilang Bath Salts 
ay unang nilikha sa Pransiya noong 1928 at 1929. 
Ang ilan ay orihinal na sinaliksik para sa potensiyal 
na medikal na paggamit, ngunit karamihan sa 
mga drogang nilikha ay hindi matagumpay dahil 
sa masasamang mga side effect, kabilang na ang 
pag-asa sa droga. Ang pag-abuso sa mga drogang 
ito ay nagsimula sa dating Unyong Sobiet noong 
mga 1930 at 1940, kung saan ginamit ang mga ito 
bilang mga antidepressant. Kilala rin bilang “Cat” at 
“Jeff,” nagkamit sila ng kasikatan sa Estados Unidos 
noong mga 1990.

Sa pagitan ng 2004 at 2008, ginamit ang mga 
drogang ito sa Israel hanggang sa ginawang 
ilegal ang pangunahing sangkap nito. Noong 
2007, nagkamit ang mga ito ng mas malawak na 
kasikatan sa mga gumagamit ng droga noong 

nagsimula ang mga itong lumitaw sa mga drug 
forum sa Internet.

Natuklasan sa pagsusuri ng mga pildoras ng 
“Ecstasy” sa Netherlands noong 2009 na higit sa 
kalahati ng mga pildoras ay hindi nagtataglay ng 
pangunahing droga na nauugnay sa Ecstasy, ngunit 
mga drogang matatagpuan sa Bath Salts.10

Noong 2012, dalawa sa pangunahing mga sangkap 
na ginaggamit sa Bath Salts ay ginawang ilegal 
sa Estados Unidos.11  Gayunpaman, ang mga lihim 
na kimiko ay lumikha ng iba-ibang uri na may 
bahagyang ibang kemikal na mga pormula—at 
bukas silang ipinakikilala bilang Bath Salts, o 
ipnakete silang muli bilang “Glass Cleaner” (panlinis 
ng salamin) o iba pang mga pangalan.

BATH SALTS: ISANG MAIKLING KASAYSAYAN

N-BOMe, karaniwang tinatawag na “N-bomb” 
o “Smiles,” ay isang malakas na sintetikong 
pampaguni-guni na ibinebenta bilang alternatibo sa 
LSD o mescalina (isang pampaguni-guning drogang 
gawa mula sa isang halamang cactus). May iba’t 
ibang uri ng drogang ito, ngunit ang 251-NBOMe, 
kadalasang pinapaikli bilang “251,” ay ang pinaka-
inaabuso at matapang nitong anyo. Ang mga 
epekto ng kakaunti lamang ng droga ay maaaring 
magtagal ng mga 12 oras o mas matagal pa.

Ang N-bomb ay lumilikha ng isang pampaguni-
guning epekto na katulad ng sa LSD sa 
napakalilit na dosis. Inuulat ng mga gumagamit 
ang negatibong mga epekto at mga epekto 
pagkatapos ng drogang ito ay mas malala pa 
kaysa sa LSD. Ginagaya rin nito ang mga epekto ng 

methamphetamine.12

Ang dosis ng 750 mikrogramo, na itinuturing na 
katamaman o mataas na dosis, ay halos kasindami 
ng anim na maliliit na butil ng regular na asin.

Ang N-bomb ay ibinebenta sa likido o pulbos na 
anyo o sa naibabad na blotter paper. Mayroon 
itong matapang na mapait na mala-bakal na lasa, 
at ang ilang nagbebenta ay nagdaragdag ng mint o 
prutas na lasa sa likido at sa blotter na anyo nito.

Dahil sa ang N-bomb ay hindi lumilikha ng epekto 
kapag nalunok, inilalagay ito ng mga gumagamit 
nito sa ilalim ng dila, kung saan ito natutunaw 
at nakukuha ng katawan. Iniinheksiyon ito ng 
ilang mga gumagamit, nilalanghap, ginagawang 
singaw at nilalanghap ito, o ipinapasok sa puwitan. 
Alinman sa mga paggamit na ito ay delikado 
dahil kakaunting butil lamang ang kailangan para 
makagawa ng epekto, at napakadaling mag-
overdose—minsan ay may nakamamatay na 
resulta.

ANO ANG N-BOMB?

PUWEDENG KAININ NG TAO

KAILANGANG 18 TAONG GULANG  
BAGO MAKABILI

HINDI  NAGTATAGLAY NG ANUMANG PINAGBABAWAL 
NA MGA SANGKAP

M

R. HAPPY
Talagang nakakalason ang N-bomb na 
nangangailangan na naka filter mask, guwantes 
at salamin habang hinahawakan ito. Problema rin 
ito para sa mga tagapagpatupad ng batas, dahil 
maaari silang mamatay sa sobrang dosis dahil 
lamang sa hindi pagsusuot ng proteksiyon kapag 
nangongolekta ng ebidensiyang droga mula sa 
isang suspek.

Dahil ang N-bomb ay naibenta sa ilalim ng 
pangalan ng iba pang droga, maaaring gamitin ng 
mga gumagamit ng droga ang dosis ng drogang 
pinaniniwalaan nilang ginagamit nila, na maaaring 
magresulta sa nakamamatay na overdose 
(pagkasobra sa dosis ng droga). 

MGA SIKAT NA  
PANGALAN NG N-BOMB

“Pakiramdam ko ay napunit na ang isipan 
ko at patuloy kong pinagdudahan ang lahat 
ng nagawa at sinabi ko... Pakirdamdam ko 
ay nagkaroon ako ng parang post-traumatic 
stress mula sa karanasang ito. Pakiramdam 
ko ay nagkarooon ako ng social disorder dahil 
hindi ako makakausap ng mga taong hindi ko 
kilala at pakiramdam ko ay magkakaroon ako 
ng anxiety attack sa pagtingin lamang sa mata 
ng isang tao... ang 251-NBOMe ay hindi isang 
drogang dapat paglaruan... kahit kailan ay 
hindi na ako gagamit ng 251.” —F.M.

•  25I
•  25C
•  25B
•   BOM-CI or 

Cimbi-5
•  Dime

•  GNOME
•  Legal Acid
•  N-bomb
•  New Nexus
•  Smiles
•  Solaris

Mga Epekto sa Isipan:
•   Mga guni-guni sa paningin at 

pandinig
•   Pagkalito at kawalan ng 

direksiyon
•  Magulong komunikasyon
•  Pagiging marahas
•  Paranoia at pagkataranta
•  Pagkabalisa
•  Hindi makatulog

Mga Epekto sa Katawan:
•  Panginginig
•  Pagkahilo/pagsusuka
•   Pagkahimatay at kawalan ng 

kamalayan
•  Mga paninigas ng kalamnan
•  Kahirapan sa paghinga
•  Mataas na bilang ng puti ng dugo 
•  Mabilis na tibok ng puso
•   Mataas na antas ng asido 

sa katawan (na maaaring 
humantong sa coma at 

kamatayan)
•   Napakataas na presyon ng dugo
•  Napakataas na lagnat
•   Mga atake/hindi mapigilang 

pagwawala ng katawan
•   Ganap na pagkasira at hindi 

paggana ng bato
•  Atake sa puso
•   Ganap na kasiraan sa sistemang 

panghinga
•  Pagdurugo sa utak

“Nailagay namin sa kotse ang 
kaibigan namin... Habang umaandar 
ang sasakyan, tinanggal ng 
kaibigan ko ang kanyang seatbelt 
at sinubukang buksan ang kanyang 
pintuan at tumalon habang 
tumatakbo ang sasakyan ng 
mga halos 100 kilometro 
kada oras. Sinubukan 
kong ipagpaliwanag 

ng kaibigan ko sa akin ang 
lahat ng nangyari noong 
araw na iyon para makita 
ko ang kalagayan ng 
kanyang isipan. 
Wala siyang 
maalalang 
KAHIT 
ANUMAN 
sa mga 
nangyari...” 
—T.S.

PANANDALIANG MGA EPEKTO NG N-BOMB

PANGMATAGALANG MGA EPEKTO NG N-BOMB
Sa ilang mga gumagamit, ang N-bomb ay 
nagdudulot ng parati at malalang pagkabalisa 
at matinding kalungkutang maaaring magtagal 
nang ilang buwan o mga taon. Lumilitaw ito 
bilang guni-guni sa paningin sa anyo ng mga 
iba-ibang kulay, nasirang mga paningin sa mga 
bagay-bagay, at biglaang paglitaw ng mga kulay. 

Ang paggamit ng N-bomb ay maaari ring 
magresulta sa pagkasira ng bato o kamatayan.  

Isang 18-taong gulang na lalaking gumagamit ng 
drogang ito ay naospital at nagkaroon ng mga 
atake pagkatapos ng una niyang paggamit. Hindi 
napatigil ng mga manggagamot ang kanyang 
mga atake, at apat na araw siyang coma dahil sa 
mga drogang naibigay sa kanya. 

Isang 18-taong gulang na lalaking taga-
Minnesota ang bumili ng isang droga nang 
hindi talaga nalalamang bumili pala siya ng 
25I-NBOMe. Binenta niya ito sa ilang “mga 
kaibigan,” sabay nilang ginamit ang droga at 

isa sa kanyang mga kaibigan ang nagsimulang 
“manginig, umungol, bumula ang bibig” at 
ibinabangga ang kanyang ulo sa sahig, ayon sa 
mga saksi. Hindi naglaon ay nahimatay siya at 
namatay. Ang batang bumili/nagbenta ng droga 
ay naakusahan ng pagpaslang.

Ang isang 21-taong gulang na lalaki sa St. 
Louis, Missouri, ay may katulad na karanasan. 
Pagkatapos niyang gumamit ng droga, bigla na 
lamang nagwawala ang kanyang mga braso 
at binti at bigla siyang naghahaltak ng mga 
kagamitan sa loob ng kotseng sinasakyan niya. 
Hindi naglaon ay namatay siya.

“Gumising ako sa isang ospital, naka-posas sa kama 
at katabi ang isang pulis at wala akong anumang 
ideya kung ano ang nangyari. Nakahiga pala ako sa 
sahig at hindi tumutugon sa kahit na ano... mataas 
ang presyon ko sa dugo at napakabilis ng tibok ng 
puso ko at sinabihan ako na nabigla silang hindi ako 
nagka-atake sa puso o namatay. Sa isang punto 
habang sinusubukang kumuha ng dugo ng isang 
nars, sinuntok ko siya at kinailangan akong pigilan. 
Sumuntok rin ako ng pulis. Nasa ospital ako ng 3 
araw at sinabihan ako ng ilang doktor na milagrong 
hindi ako namatay noong gabing iyon.” —N.B.

“Wala akong malay sa kung sino ako. Ang alam ko 
lang ay nasa panganib ako. Nagtagal ito nang ilang 

oras... ang tibok ng puso ko ay higit pa sa 140 tibok 
kada minuto at napakatindi ng pagbabago ng aking 
temperatura. Wala akong kontrol sa mga emosyon 
ko o sa mga naiisip ko, ang alam ko lamang ay 
takot na takot ako. Sa tingin ko ay hindi ninyo 
naiintindihan kung ano ang impiyerno hangga't 
sa naging ganito kayo kalapit sa kamatayan. 
Dahil lamang nabuhay ako, hindi nito ibig sabihing 
mabubuhay rin kayo. Tunay akong naniniwalang 
kahit na sa1 miligramo lamang ay maaari akong 
mamatay. Madali sana akong namatay sa atake 
sa puso o sa sobrang pag-iinit at masuwerte akong 
buhay pa ako. Hindi tamang sumuong sa panganib 
para sa drogang ito.” —G.M. 

ISANG MAIKLING 
KASAYSAYAN NG 
N-BOMB
Ang N-bomb ay natuklasan noong 2003 ng 
kimikong si Ralf Heim sa Free University of Berlin sa 
Alemanya. Hinango ito mula sa pangkat ng  
mga drogang tinatawag na pamilyang 2C ng  
mga phenethylamine (PEA).

Ang 2C PEA, orihinal na ginawa sa mga laboratoryo 
noong mga 1970 kung saan pinag-aaralan ng  
mga siyentipiko ang paggana ng utak ng mga daga, 
ay lumilikha ng mga guni-guni at mga nakakabago 
ng isip na mga karanasan na katulad sa LSD. 

Siyam sa mga drogang PEA ay ginawang ilegal 
sa Estados Unidos noong 2012, kabilang na 
ang substansyang ginagamit para gumawa ng 
N-bomb.13

Ang mga nagbebenta ng droga ay gumagawa ng 
iba’t ibang bersiyon ng N-bomb sa lihim na  
mga laboratoryo o bultu-bulto silang inaangkat 
mula sa Tsina, India at iba pang bansa. Binabago 
ng mga gumagawa ang pormula sa pagtatangkang 
makalusot sa mga pagbabawal ng gobyerno, at 
kailanman ay hindi nalalaman ng mga gumagamit 
kung ano ang ginagamit nila o kung gaano ito 
kalakas.

Isang tinatayang 19 pagkamatay sa loob ng 2 taon 
ang naiugnay sa drogang ito sa Estados Unidos pa 
lamang.14

Ilan sa pinakamahuhusay na puntong ginagamit 
sa pagbebenta ng mga nagbebenta sa kanilang 
patalastas sa internet ay na ang kanilang mga 
produkto ay “natural” at “legal” at sa gayon ay 
“ligtas.” 

Inilarawan ng mga nagbebenta ang Spice o K2 
bilang “ang pinakamagandang trip sa buhay,” 
“pambihirang high” at sinasabi pang gagawin ng 
drogang “napakagandang pagtatagpo ang isang 
napaka-ordinaryong gabi.”

Ang mga website na nagtataguyod ng Bath Salts ay 
gumagamit ng mga slogan na tulad ng:

“Magiging pakiramdam mo ay bagong silang na 
sanggol ka.”

“Ibibigay sa iyo ng Bath Salts ang enerhiyang 
kakailanganin mo para sa mahabang gabi ng saya.”

Ang N-bomb ay itinataguyod din sa mga website 
na nagbibigay-anyo sa mga ito na ligtas at legal. 

Sinusubukan ng ilang mga site na isingit ito sa 
pagpapanggap nilang sila ay mga lehitimong 
parmasya o tagapamahagi ng mga kemikal, 
nag[apanggap na nakukuha nila ang kanilang 
mga droga mula sa “mga kagalang-galang na 
laboratoryo” na nakabase sa Tsina, India at iba 
pang mga bansa.  

Sasabihin sa iyo ng mga nagbebenta o 
nagtataguyod na “Pambihira talaga ito!”

“Magiging napakaganda ng pakiramdam mo” at 
“Dadalhin ka nito sa ganap na kakaibang mundo.”

Habang ito ay napakahusay na pagmemerkado, 
hindi ito natutugma sa realidad ng mga epekto at 
mga resultang mayroon talaga ang mga drogang 
ito.

Alamin ang mga katotohanan tungkol sa  
mga sintetikong droga. Magkaroon ng sarili  
ninyong mga desisyon.

ANO ANG SASABIHIN SA IYO NG MGA NAGBEBENTA  
NG DROGA SA INTERNET

Ang Katotohanan 
Tungkol sa Mga Droga

Parami nang parami ang dami ng mga droga. Dahil 
walang opisyal na kontrol sa paggawa ng  

mga drogang naibibenta sa mga kalye, napakahirap 
malaman kung ano ang kanilang nilalaman, kung gaano 
sila nakalalason, at kung anong mga epekto maaaring 
mayroon ang mga ito sa katawan.

Ang mga droga ay mga lason. Karagdagan pa sa mga 
pisikal na epekto nila, maraming droga ang may isa pang 
problemang naibibigay: direkta nilang naapektuhan ang 
isipan. Maaaring pasamain ng mga ito ang pag-unawa 
ng gumagamit sa nangyayari sa kanyang paligid.  Bilang 
resulta, ang mga kilos ng taong iyon ay maaaring maging 
kakaiba, hindi makatwiran, hindi naaangkop at maaari 
pang mapanira.

Hinaharangan ng mga droga ang lahat ng mga pandama, 
ang mga kanais-nais ay pinapalitan ng mga hindi kanais-
nais.  Kaya habang nagbibigay ng pannadaliang tulong 
sa anyo ng pagpapaginhawa sa sakit, pinapatay rin nila 
ang kakayahan at ang pagkalisto at pinapalabo ang pag-
iisip ng isang tao.

Ang medisina ay mga drogang inilalayon para sa 
pagbabago sa paggana ng katawan para mapabuti ang 
paggana nito. Minsan ay kinakailangan ang mga ito, 
pero mga droga pa rin ang mga ito: gumagana ang  
mga ito bilang mga pampasigla o sedatibo at ang sobra-
sobra nito ay maaaring makamatay sa iyo. Kaya't kapag 
hindi mo gagamitin ang mga medisina tulad ng kung 
papaano dapat gamitin ang mga ito, maaaring maging 
kasing-panganib ng ilegal na mga droga ang mga ito.

Ang tunay na kasagutan 
ay ang alamin ang  

mga katotohanan at  
hindi gumamit ng  

mga droga sa una pa 
lamang.

BAKIT GuMAGAMIT NG DrOGA ANG MGA TAO?
Gumagamit ng droga ang mga tao dahil 
may gusto silang baguhin sa buhay nila.

Heto ang ilan sa mga dahilan sa 
paggamit ng mga droga na ibinigay ng 
mga kabataan:

• Para makibagay

• Para “makatakas” o makapag-relaks

• Para mapawi ang pagkabagot

• Para maging parang matanda

• Para magrebelde

• Para mag-eksperimento

Akala nila na ang mga droga ay 
solusyon. Ngunit kalaunan, ang  
mga droga ang nagiging problema.

Mahirap mang harapin ang mga 
problema, ang mga kalalabasan 
ng paggamit ng droga ay palaging 
mas malala kaysa sa problemang 
sinusubukang lutasin sa paggamit ng 
mga ito. Ang tunay na kasagutan ay 
ang alamin ang mga katotohanan at 
hindi gumamit ng mga droga sa simula 
pa lamang.

Milyong mga kopya ng mga booklet na tulad 
nito na mababasa sa 21 wika ay ipinamahagi 
sa mga tao sa buong mundo. Sa pagsulpot ng 
bagong mga droga sa mga kalsada at mas 
maraming impormasyon tungkol sa kanilang 
mga epekto ang nalalaman, dinaragdagan ng 
impormasyon ang mga booklet na nagawa na at 
lumilikha rin ng mga bagong booklet.

Ang mga booklet na ito ay inilalathala ng 
Foundation for a Drug-Free World, isang hindi 
kumikitang organisasyon na nakalaan para sa 
pampublikong benepisyo na nakasentro sa  
Los Angeles, California.

Ang Foundation ay nagbibigay ng pang-
edukasyong materyales, payo at koordinasyon 
para sa pandaigdigang network nito 
para sa pag-agap sa paggamit ng droga. 
Nakikipagtulungan ito sa mga kabataan,  
mga magulang, mga tagapagturo,  
mga organisasyon ng mga boluntaryong 
manggagawa at mga ahenteng pang-
gobyerno—sinumang may interes sa pagtulong 
sa mga taong mabuhay nang malaya mula sa 
pang-aabuso sa droga. 

Para sa karagdagang impormasyon o para 
makakuha ng mas marami pang mga kopya nito o 

iba pang mga booklet sa seryeng ito, kontakin ang:

Foundation for a Drug-Free World 
6331 Hollywood Boulevard  

Los Angeles, CA 90028 USA

drugfreeworld.ph • info@drugfreeworld.ph
1 (888) 668-6378 or 1 (818) 952-5260

MGA KATOTOHANANG KAILANGAN  
MONG MALAMAN

Ang booklet na ito ay isa sa mga serye ng publikasyong tumatalakay sa mga katotohanan tungkol sa 

marijuana, alcohol, Ecstasy, cocaine, crack cocaine, crystal meth at methamphetamine, LSD,  

mga de-langhap, heroin, pang-aabuso sa mga inireresetang droga, mga painkiller at pang-aabuso 

sa Ritalin.  Armado ng mga katotohanan, maaari kang makagawa ng impormadong mga desisyon 

tungkol sa mga droga.

